ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023 ԹՎԱԿԱՆԻ ՀՈՒԼԻՍԻ 20-Ի N 1233-Ա, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023 ԹՎԱԿԱՆԻ ՀՈՒԼԻՍԻ 20-Ի N 1243-Ա ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023 ԹՎԱԿԱՆԻ ՕԳՈՍՏՈՍԻ 3-Ի N 1334-Ա ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ էկոնոմիկայի նախարարություն
	29.01.2024թ.

	
	№ 01/1602-2024

	Նախագծի վերաբերյալ, հայտնում են հետևյալը։
Տեղեկացնում են, որ 2023 թվականի դեկտեմբերի 25-ին «Ագրոպրո» փակ բաժնետիրական ընկերության (այսուհետ՝ Ընկերություն) կողմից ներկայացվել է գրություն, որով բարձրացվել է խնդիր խմելու ջրի և ոռոգման ջրի ջրագծերի կառուցման մասով։ Մասնավորապես, ոռոգման 7․400 մետր ջրագծի նախագծման արդյունքում պարզ է դարձել, որ այն անցնում է շուրջ 45 մասնավոր սեփականության հողամասերով, և կառուցման տեխնոլոգիայից ելնելով 250 մետր մակարդակի տարբերության ճնշումը զսպելու համար անհրաժեշտ է կառուցել շուրջ հինգ ջրավազան նշված մասնավոր սեփականության հողամասերում, և անհնար է դարձել վերը հիշյալ հողամասերի սեփականատերերի հետ սեփական ուժերով պայմանավորվել հողամասի մի հատված ձեռքբերել կամ սերվիտուտ ստանալ։ Ուստի, որպես այլընտրանքային ջրամատակարարման համակարգի ապահովման տարբերակ, Ընկերության կողմից առաջարկվել է կառուցել խորքային հոր։ Կազմակերպությունն արդեն իսկ ունի հոր փորելու համար համապատասխան Ջրօգտագործման թույլտվությունը։
Այդ թվում տեղեկացնում են, որ Հայաստանի Հանրապետության կառավարության 2023 թվականի հուլիսի 20-ի ««Ենթակառուցվածքներ ներդրումների դիմաց» միջոցառման շրջանակներում «Ագրոպրո» փակ բաժնետիրական ընկերության կողմից ներկայացված ներդրումային ծրագրին հավանություն տալու և օժանդակություն տրամադրելու մասին» N 1243-Ա որոշման մեջ խմելու ջուր (21.437.400 ՀՀ դրամ) և ոռոգման ջուր (92․280․000 ՀՀ դրամ) ենթակառուցվածքների կառուցման համար հանրագումարային արժեքը կազմում է 113,717,400 ՀՀ դրամ, իսկ խորքային հորի կառուցման համար նախատեսվող գումարը կազմում է 80 մլն․ ՀՀ դրամ։ Հաշվի առնելով, որ խորքային հորի կառուցմամբ լուծվում է և՛ խմելու, և՛ ոռոգման ջրի ապահովման խնդիրը, նաև կրճատվում է փոխհատուցման ենթակա գումարը, առաջարկվում է Հայաստանի Հանրապետության կառավարության 2023 թվականի հուլիսի 20-ի որոշման մեջ նախատեսել համապատասխան փոփոխությունը և լրացումը։ Քանի որ Էկոնոմիկայի նախարարության և Ընկերության միջև ս/թ հունվարի 12-ին կնքվել է N 05-24 փոխհատուցման տրամադրման վերաբերյալ պայմանագիրը, որով փոխհատուցվող ենթակառուցվածքները ներկայացվել են համաձայն Հայաստանի Հանրապետության կառավարության  2023 թվականի հուլիսի 20-ի N 1243-Ա որոշման, ուստի անհրաժեշտություն է առաջացել վերը հիշյալ որոշման մեջ նախատեսել ոռոգման և խմելու ջրի փոխարեն խորքային հորի կառուցումը, որից հետո կնախատեսվի Էկոնոմիկայի նախարարության և Ընկերության միջև համաձայնագրի կնքում, որով կամրագրվի Հայաստանի Հանրապետության կառավարության 2023 թվականի հուլիսի 20-ի որոշման մեջ վերը հիշյալ ենթակառուցվածքի փոփոխությունը և որը կնպաստի հետագայում փոխհատուցվող գումարի կրճատմանը։
Բացի այդ, քանի որ Հայաստանի Հանրապետության կառավարության 2023 թվականի դեկտեմբերի 7-ի «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություն և լրացումներ կատարելու մասին» N 2144-Ն որոշմամբ սահմանվել էր, որ պայմանագիրը կնքելուց հետո մեկամսյա ժամկետում Տարածքային կառավարման և ենթակառուցվածքների նախարարությունը Հայաստանի Հանրապետության կառավարություն պետք է ներկայացնի Հայաստանի Հանրապետության կառավարության  2023 թվականի հուլիսի 20-ի N 1243-Ա որոշումն ուժը կորցրած ճանաչելու մասին Հայաստանի Հանրապետության կառավարության որոշման նախագիծ, առաջարկվում է համապատասխան գործընթացը նախաձեռնել Էկոնոմիկայի նախարարության և Ընկերության միջև համաձայնագրի կնքումից հետո։ 
ՄիաԺամանակ տեղեկացնում են, որ ս/թ հունվարի 25-ին գերատեսչություններ կարծիքի է ուղարկվել Հայաստանի Հանրապետության կառավարության 2023 թվականի հուլիսի 20-ի N 1243-Ա որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագիծը և հարակից փաստաթղթերը։
Ելնելով վերոգրյալից՝ խնդրում են «Հայաստանի Հանրապետության կառավարության  2023 թվականի հուլիսի 20-ի № 1233-Ա, Հայաստանի Հանրապետության կառավարության  2023 թվականի հուլիսի 20-ի № 1243-Ա և Հայաստանի Հանրապետության կառավարության  2023 թվականի օգոստոսի 3-ի № 1334-Ա որոշումներն ուժը կորցրած ճանաչելու մասին» ՀՀ կառավարության որոշման նախագծից հանել Հայաստանի Հանրապետության կառավարության  2023 թվականի հուլիսի 20-ի № 1243-Ա որոշումը և առաջարկում են վերը նշված Որոշումն ուժը կորցրած ճանաչելու վերաբերյալ ՀՀ կառավարության որոշման նախագիծը վարչապետի աշխատակազմ ներկայացնել Հայաստանի Հանրապետության կառավարության 2023 թվականի հուլիսի 20-ի N 1243-Ա որոշման մեջ փոփոխություններ և լրացումներ կատարելու մասին որոշումն ընդունվելուց հետո։

	Չի ընդունվել։
ՀՀ կառավարության 07.12.2023թ. № 2144-Ն  որոշման (այսուհետ՝ Որոշում) 5-րդ կետի 8-րդ ենթակետով սահմանվել է, որ Որոշման 5-րդ կետի 2-րդ ենթակետով նախատեսված պայմանագիրը կնքելուց հետո մեկամսյա ժամկետում ՀՀ տարածքային կառավարման և ենթակառուցվածքների նախարարությունը ՀՀ վարչապետի աշխատակազմ է ներկայացնում ՀՀ կառավարության 2023 թվականի հուլիսի 20-ի N 1233-Ա, 2023 թվականի հուլիսի 20-ի N 1243-Ա և 2023 թվականի օգոստոսի 3-ի N 1334-Ա որոշումներն ուժը կորցրած ճանաչելու մասին ՀՀ կառավարության որոշման նախագիծ։
[bookmark: _Hlk93412048]Հաշվի առնելով, որ ՀՀ էկոնոմիկայի նախարարությունն իր 15.01.2024թ N 01/639-2024 գրությամբ ՀՀ տարածքային կառավարման և ենթակառուցվածքների նախարարությանը տեղեկացրել է, որ 2024 թվականի հունվարի 12-ին   ՀՀ էկոնոմիկայի նախարարության և «ԱԳՐՈՊՐՈ» ՓԲ (N 05-24), «ԵՎՐՈՊԼԱՍՏ 999» ՍՊ (N 06-24), «ՋԻԷՆՍԻ ԱԼՖԱ» ՓԲ (N 07-24) և ՅՈւ ԷՄ ԱԳՐՈ» ՍՊ (N 08-24)  ընկերությունների միջև կնքվել է փոխհատուցում տրամադրելու վերաբերյալ պայմանագրեր՝ՀՀ տարածքային կառավարման և ենթակառուցվածքների նախարարությունը Որոշման 5-րդ կետի 8-րդ ենթակետի պահանջի կատարման նպատակով շրջանառել է «Հայաստանի Հանրապետության կառավարության 2023 թվականի հուլիսի 20-ի № 1233-Ա, Հայաստանի Հանրապետության կառավարության 2023 թվականի հուլիսի 20-ի № 1243-Ա և Հայաստանի Հանրապետության կառավարության 2023 թվականի օգոստոսի 3-ի № 1334-Ա որոշումներն ուժը կորցրած ճանաչելու մասին» ՀՀ կառավարության որոշման նախագիծը։
«Նորմատիվ իրավական ակտերի մասին» ՀՀ օրենքի 36-րդ հոդվածի 3-րդ մասի համաձայն՝ նորմատիվ իրավական ակտի գործողության դադարեցմամբ դադարեցվում է նաև այդ նորմատիվ իրավական ակտում փոփոխություններ և լրացումներ կատարելու մասին նորմատիվ իրավական ակտի գործողությունը: 

	2. ՀՀ արդարադատության նախարարություն  
	30.01.2024թ.

	
	№ /27.3/3479-2024

	1. «Հայաստանի Հանրապետության կառավարության 2023 թվականի հուլիսի 20-ի № 1233-Ա, Հայաստանի Հանրապետության կառավարության 2023 թվականի հուլիսի 20-ի № 1243-Ա և Հայաստանի Հանրապետության կառավարության 2023 թվականի օգոստոսի 3-ի № 1334-Ա որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «ՀՀ» հապավումն անհրաժեշտ է փոխարինել «Հայաստանի Հանրապետության» բառերով, իսկ «փոփոխություններ» բառը՝ «փոփոխություն» բառով՝ նկատի ունենալով Հայաստանի Հանրապետության կառավարության 2023 թվականի դեկտեմբերի 7-ի N 2144-Ն որոշման վերնագիրը:
2. Նախագծի 1-ին կետի ««Յու Էմ Ագրո» սահմանափակ պատասխանատվությամբ ընկերության կողմից ներկայացված ներդրումային ծրագրին» և ««Ագրոպրո» փակ բաժնետիրական ընկերության կողմից ներկայացված ներդրումային ծրագրին»  բառերից հետո կիրառվող  «հավանաություն» բառն անհրաժեշտ է փոխարինել «հավանություն» բառով: 

	Ընդունվել է։
Նախագծում կատարվել են համապատասխան փոփոխություններ։

	3. ՀՀ բարձր տեխնոլոգիական արդյունաբերության նախարարություն
	02.02.2024թ.

	
	№ 01/11.1/897-2024

	Տեղեկացնում են, որ «ՀՀ կառավարության 2023 թվականի հուլիսի 20-ի № 1233-Ա, ՀՀ կառավարության 2023 թվականի հուլիսի 20-ի № 1243-Ա և ՀՀ կառավարության 2023 թվականի օգոստոսի 3-ի № 1334-Ա որոշումներն ուժը կորցրած ճանաչելու մասին» ՀՀ կառավարության որոշման նախագծի, ինչպես նաև ՀՀ էկոնոմիկայի նախարարության 15.01.2024թ․ թիվ 01/639-2024 գրությամբ ներկայացված՝ «ԱԳՐՈՊՐՈ» ՓԲ ընկերությանը խմելու և ոռոգման ջրագծին որպես այլընտրանք խորքային հոր կառուցելու թույլատվություն տրամադրելու առաջարկության վերաբերյալ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակում առարկություններ և առաջարկություններ չունի:
	Ընդունվել է ի գիտություն:


	4. ՀՀ ֆինանսների նախարարություն
	08.02.2024թ.

	
	№01/9-2/2710-2024

	Հայաստանի Հանրապետության կառավարության 2023 թվականի հուլիսի 20-ի N 1233-Ա, Հայաստանի Հանրապետության կառավարության 2023 թվականի հուլիսի 20-ի N 1243-Ա և Հայաստանի Հանրապետության կառավարության 2023 թվականի օգոստոսի 3-ի N 1334-Ա որոշումներն ուժը կորցրած ճանաչելու մասին ՀՀ կառավարության որոշման նախագծի (այսուհետ՝ Նախագիծ) և վերջինիս կից ներկայացված Էկոնոմիկայի նախարարության գրության (այսուհետ՝ Գրություն) վերաբերյալ հայտնում են հետևյալը.
Նախագծի վերաբերյալ առաջարկություններ չունեն, քանի որ վերջինս ապահովում է ՀՀ կառավարության 07.12.2023թ. N 2144-Ն որոշման 5-րդ կետի 8-րդ ենթակետով սահմանված հանձնարարականի կատարումը: 
Ինչ վերաբերվում է Գրությանը, որի համաձայն «Ագրոպրո» ՓԲԸ-ի կողմից առաջարկվում է ներդրումային ծրագրի տարածքն անհրաժեշտ ենթակառուցվածքներով ապահովելու շրջանակներում թույլատրել խմելու և ոռոգման ջրով ապահովելու համար անհրաժեշտ ջրագծի փոխարեն որպես այլընտրանք կառուցել խորքային հոր (պատճառաբանելով ջրամատակարարման համակարգի նախկինում ներկայացված պայմանների կատարման բարդությունը՝ պայմանավորված ջրագծի անցկացման հատվածում մեծ քանակությամբ մասնավոր հողամասերի առկայությամբ), ապա հաշվի առնելով այն հանգամանքը, որ ջրագծի փոխարեն խորքային հորի կառուցման արդյունքում չի նախատեսվում փոխհատուցվող գումարի ավելացում (ավելին, նշված գումարը նվազում է 33.7 մլն դրամով՝ 383.1 մլն դրամի փոխարեն կազմելով 349.4 մլն դրամ), առարկություններ չունենք: Միաժամանակ խորքային հորի կառուցման հարցում կարևորում են Շրջակա միջավայրի նախարարության դիրքորոշումը:
	Ընդունվել է ի գիտություն։

	5. ՀՀ վարչապետի աշխատակազմի գրությանը կից ներկայացված ՀՀ էկոնոմիկայի նախարարության դիրքորոշում
	11.04.2024թ.

	
	№ 02/16.17/13386-2024

	Ի կատարումն 2024 թվականի ապրիլի 9-ի N 02/16.17/12802-2024 հանձնարարականի՝ հայտնում են հետևյալը։ 
Ս/թ ապրիլի 3-ին ՀՀ Էկոնոմիկայի նախարարությունում (այսուհետ՝ Նախարարություն) տեղի է ունեցել քննարկում Նախարարության, Տարածքային կառավարման և ենթակառուցվածքների նախարարության և Ջրային կոմիտեի ներկայացուցիչների հետ, ինչի արդյունքում կողմերի միջև ձեռք է բերվել համաձայնություն ուժը կորցրած ճանաչել Հայաստանի Հանրապետության կառավարության 2023 թվականի հուլիսի 20-ի N 1233-Ա, Հայաստանի Հանրապետության կառավարության 2023 թվականի օգոստոսի 3-ի N 1334-Ա, Հայաստանի Հանրապետության կառավարության 2023 թվականի հուլիսի 20-ի N 1243-Ա որոշումները։ 
Ինչպես նաև հայտնում են, որ նախկինում Նախարարության կողմից Հայաստանի Հանրապետության կառավարության 2023 թվականի հուլիսի 20-ի ««Ենթակառուցվածքներ ներդրումների դիմաց» միջոցառման շրջանակներում «Ագրոպրո» փակ բաժնետիրական ընկերության կողմից ներկայացված ներդրումային ծրագրին հավանություն տալու և օժանդակություն տրամադրելու մասին» N 1243-Ա որոշման վերաբերյալ առկա էր այլ առաջարկություն, սակայն Նախարարության դիրքորոշումը վերջինիս ուժը կորցրած ճանաչելու վերաբերյալ ներկայացվել է Վարչապետի աշխատակազմ 01/6630-2024 ելից գրությամբ։
Ելնելով վերոգրյալից` նշված որոշումներն ուժը կորցրած ճանաչելու վերաբերյալ Նախարարությունը սկզբունքային առարկություններ չունի։

	Ընդունվել է ի գիտություն։




